
	GAUTENG DEPARTMENT OF EDUCATION

SENIOR CERTIFICATE EXAMINATIONS

SESOTHO LELEME LA BOBEDI

BOEMO BO MAHARENG

(Pampiri ya Bobedi)


NAKO: dihora tse 2


MATSHWAO: 80




	DITAELO:

· Pampiri ena e na le dikarolo tse hlano.

· Araba dibuka tse PEDI feela tsa tseo o ithutileng tsona.

· Dipotso di tswe ho dikarolo tse fapaneng.

· Nomora dikarabo tsa hao ka moo dipotso di nomorilweng ka teng.


	


	KAROLO YA A

PALE

POTSO 1

MEHALADITWE HA E EKETHEHA – T. MAFATA

Bala diqotso o nto araba dipotso tse di latelang:

Qotso A
	


	Mokgwa ona wa ho tadima dintho o ne o le mading ho Paolosi.  Eng kapa eng e nang le Bosotho ka hara yona o ne a e nena, a bona e nyediseha.  E ne e se feela a leng jwalo: o ne a rupetswe mehleng ya puso ya Manyesemane, nakong eo ho neng ho engwe ka maoto ke banna ba makorwana a tlohang hodima phatla a ilo dikela ka sekotlong, ho rutwa batho hore ba furalle metheo ya setho sa bona, ba latele mekgwa ya mose ho mawatle, ba tle ba itebale, ba dumele ho sebediswa ho betla kgola e shebisitswe Engelane; e seng ba ikutlwisise, ba tle ba tsebe ho itshebeletsa le ho atlehisa naha ya habo bona.

Lebitso la hae la tswalo e ne e le Phakwe, mme a se a sa batle ho utlwa motho a mmitsa ka lona, a re le a mo rona, ke la dipoding; ba mmitse ka la tlhatsuo, la Paul.  Empa medumo ya lona e sa dumellaneng le mokgwa oo Basotho ba buang ka wona, ya tlama batho ho le lokisa ka ho re ke Paolosi.  Le teng a re o a shata, empa ba itswella pele feela ho mmitsa ka tsela eo, haholo hobane e ne e le bona ba mmitsang ka lona, ba sa lebella hore a ipitse.  Ba re le sebediswa ke bona, le ha le rehilwe yena jwalo.

Homme lebitso la Phakwe batho ba ne ba le rata haholo.  Ba ne ba utlwa le ba hopotsa maloti a habo bona, le tletse menyenyetsi ya bohlabani le boiphihlelo ba bahale, le fupere dipale tsa naha ya habo bona.


	1.1 Paolosi o ne a nena/a nyedisa eng?

1.2 Paulosi enwa o ne a sebetsa mosebetsi ofe?
	(2)

(2)


	1.3 Sekolo seo Paolosi a neng a ruta ho sona e ne e le sa morabe ofe wa Makgowa?

1.4 Ke lebitso lefe leo Paolosi a neng a le thole hoba a kolobetswe?

1.5 Lebitso la Paulosi leo batho ba neng ba le rata haholo e ne e le lefe?

1.6 Hobaneng Paolosi a ne a sa rate bitso la hae la tswalo?

1.7 Araba dipotso tsena ka ho tlatsa dikgeo tsa tsona feela:

1.7.1 Mesuwe e neng e rute Paolosi e ne e na le ________ ka mahetleng a 
bona.

1.7.2 Mesuwe ya Paolosi e ne e tswa naheng ya _________ mose ho 
mawatle.

1.7.3 Lebitsong la hae la Sesotho.  Paolosi o ne a rehelletswe nonyana e bitswang____________

1.7.4 Maikemisetso a Paolosi le mesuwe e meng e ne e le ho etsa hore bana 
ba furalle metheo ya _______ sa bona.
	(2)

(2)

(2)

(2)

(2)

(2)

(2)

(2)


	Qotso B
	


	Yaba Pateriki o qala ka ho thwenela ka lehlakoreng le letshehadi ho yena, a nto ya ka ho le letona a ntse a tsetselela pina ka marameng.  Ha a qeta ho etsa jwalo, a fihla a ema ka pele ho bona, a phahamisetsa matsoho hodimo hong, yaka o a nyaroha.  Ka ho etsa jwalo yaba e se e le ha a qhwaile boseka, a lokolotse madimo a pina; mantswe a tjhorileng, a monate o tjhwatjhwaselang a tlamoloha, a re: Sara, ngwaneso, kgutla Sare …! Jwale a ipopa ka mokgwa o hlollang tsebe, a pheta pale e haulang.  Ha ba kena sephetwaneng sa pina eo, mme mantswe a thaka e kgwadi a ipabola ka madume ka morao ka mane, Pateriki ka mona a etsa diepeepe: a tsamaya a akga hlooho; molala a o phahla; mahetla le setopo a di tsamaisa mmoho ka morethetho wa mokgibo.  E tla nne ere ha ba lahla sephetwane, ba tshwara temana e nngwe, a fetole kgoba, a phakalatse matsoho se ka lenong le otlollotse mapheo, le hopotse hole.  Ha ba kgutlela sephetwaneng, ka nako e nngwe o ne a bile a tlatselletsa menyakwe ena ya hae ka ho kotlobanela pele, a koba mangole a ntse a otla setapo ka maotong.

Batho ba hlollwa, ba bua dintho tseo ba sa di tsebeng.  Le basadi ba neng ba sa tsebe ho didietsa ba qheqhebisetsa pele mohlang oo.  Ba bangata ba bona sekolo e le ntho e ntle, e ka ba bontshang dimakatso ha feela ba ne ba ka imatahanya le yona.


	1.8 Ke titjhere efe e neng e tsamaisa sehlopha sa mmino mohla mokete wa ho qetela?

1.9 Fana ka dipina tse PEDI tseo bana ba sekolo sena ba neng ba di bine hona moketeng ona.

1.10 Mohla tsatsi lee la mokete ebe bana baa ba sehlopha sa sekolo see sa mmino ba ne ba apere seaparo sa mmala ofe?
	(2)

(4)

(2)


	1.11 Hlalosa dipolelwana tse latelang ka ho kgetha karabo e nepahetseng ho tswa ka masakaneng:

1.11.1 Mantswe a tjhorileng (hweletsa motho ya hole, mantswe a monate, a kwetlisitsweng, bokolla)

1.11.2 Thaka e kgwadi (ba sa hlapeng, bashanyana, banana.)

1.11.3 Etsa diepeepe (ho etsa ntho tse halefisang, etsa mehlolo, hweletsa motho ya hole)







3x2 =
1.12 Ebe ke nnete kapa mafosisa hore:

1.12.1 Batswadi ba ne ba thabile hoo ba neng ba bile ba lla ha ba bona bana ba bona ba bina ha monate sehlopheng sa mmino wa sekolo.

1.12.2
Mokete o hlaloswang mona e ne e le wa kereke, wa tumediso ya moruti.

1.12.3
Mokete ona o ne o tshwaretswe sekolong se phahameng sa 
Mohlakeng.

MATSHWAO KA KAKARETSO A KAROLO A:
	(6)

(2)

(2)

(2)

[40]

[40]


	KAROLO YA B

TSHWANTSHISO

POTSO 2
LERU LE LEFUBEDI – T.W.D. MOHAPI

Bala diqotso o nto araba dipotso tse di latelang:

Qotso A
	


	Lapeng ha Moshweshwe

(Moshweshwe o mong feela lapeng o apere kobo o hlahisitse sefahleho ho tloha nkong.  Mahlo a tsepame tlaase thabeng moo ho ntseng ho sebetswa teng.)

Moshweshwe: Ke baane bana ba Mokgatjhane, ntata bona o ba siile le nna.  Ke setse mahlomoleng a ho falla ha baena, bahlabani le baratuwa.  Ba bang badimo ba ba bitsitse athe ba bang ba feleheditswe ka sebabole sa dithunya.  Ke setse ke le mong le ho feta mohla Mmamohato, kgomo eso, e neng e ntshiya.  Ke lekile setswalle ka hohle empa ke thulana le lebota, lejwe la moralla. Ebe molato wa ka ke ofe?  Mmantsopa, Mmantsopa o boletse moradi wa Mokgethi, ngwana hlooho ya badimo.  Ee, phoso e ho nna.  Naha e wetswe ke sewa, ke setse ke le moleufi, tlala ke ya sekoboto, naha e sehetswe meedi.  Ke tla ba le kgotso neneng moo lefatsheng nna?


	2.1 Kgetha karabo e nepahetseng ho tse ka masakaneng:

2.1.1 Mokgatjhane eo ho buuwang ka yena mona e ne e le (malome; moruti; ntate; molaodi wa mabotho) a / wa Moshweshwe.

2.1.2 Mmantsopa e ne e le moradi wa (Moshweshwe; Mokgethi; Makwanyane; Mokgatjhane).

2.1.3 Mmamohato e ne e le mme wa (Moshweshwe; Mokgatjhane; Letsie; Mmantsopa)

2.1.4 Ka mantswe ana: ngwana wa hlooho ya badimo, Moshweshwe o ne a bolela (molemi; ngaka; moruti; motho ya lehlohonolo)

2.1.5 Bothata boo Basotho ba tobaneng le bona mona, ka moo qotso e bolelang, ke ba (lefu la HIV/AIDS; tlala e kgolo; motjheso o hodimo;

ntwa e sa feleng ka Lesotho).





5x2 =
	(10)


	2.2 Fana ka mabitso a dikapuo tse hlahellang dipolelwaneng tsena:

2.2.1 Ba feleheditswe ke sebabole.

2.2.2 Ba thotse sa mabitla.

2.3 Molato oo Moshweshwe a buang ka wona mona ke ofe ho ya ka Mmantsopa?

2.4 Mosebetsi wa Mmantsopa e ne le ofe ho ya ka nalane?

2.5
Noka e neng e behilwe ho ba moedi pakeng tsa Basotho le Maburu ke e bitswang mang?
	(2)

(2)

(2)

(2)

(2)


Qotso B

	Ha Moshweshwe, ka tlong.

	Makwanyane:
	Morena naha e jele boya.  Setjhaba se a tletleba, ho bosula.

	Moshweshwe:
	Ponelopele ha se ntho e hlahelang ho batho bohle ka ho tshwana.  Torong ya ka ke bone tau e teetswe hare ke mangau.  A e hlepholaka ka mathoko e lwana sa lehlanya … ka tseba hang hore mamena a ntse a tjhekwa ka hohle moo ke hatang teng.

	Makwanyane:
	Morena, Poshudi le marenana ba belaetswa ke hore o etse tumellano le Pitorease o sa ba rerisa.

	Moshweshwe:
	Boipelaetso ba bona le nna bo a mpelaetsa.  Ke ka lebaka lefe ba sa mpitsang ho tla arabela dipotso tsa bona.  Ha eka naha e a arohana tjee e se e le nyenyane tjee.  Naha ya Mokgatjhane e tla fella kae, banna.


	2.6
Moetapele wa Maburu eo Moshweshwe a ileng a theha kgotso le yena e ne e le mang?

2.7 Hantlentle moetapele eo ke wa naha efe e haufi le Lesotho?

2.8
Ebe boraditaola bao ho buuwang ka bona mona ke bomang?  Bolela a le mong feela wa bona.
	(2)

(2)

(2)


	2.9
Hantlentle Poshudi o amana jwang le morena Moshweshwe?
	(2)


	2.10 Ana ke nnete kapa mafofisa hore:

2.10.1 Naha eo ho thweng e jele boya ke ya KwaZulu-Natala.

2.10.2 Lebitso le leng leo Moshweshwe a tsejwang ka lona ke Ramasututsa.

2.10.3 Poshudi ke ngwana matsibolo wa Makwanyane.

2.10.4 Moshweshwe e ne e le morena ya tjhatsi, ya neng a ena le ponelopele.
	(2)

(2)

(2)

(2)


	2.11 Hlalosa dipolelwana tse ka tlase ka ho kgetha karabo e nepahetseng ho tswa dipolelwaneng tse ka hara masakana:

2.11.1 Naha e jele boya (ho pata motho lebitleng, ho tshwarwa, naha e 
senyehile.)

2.11.2 Tjhekelwa mamena (ho tjheka mokoti thabeng, ho etsetsa motho bora,


ho tjheka taemane)






2x2 =

MATSHWAO KA KAKARETSO A KAROLO YA B:
	(4)

[40]

[40]


	KAROLO YA C

DITHOTHOKISO

POTSO 3

TLHAKA YA BASOTHO – P.T.P. MABOEA

Bala diqotso o nto araba dipotso tse di latelang:

Qotso A
	


	Ka nqane diphala di tsetsetse,

Ha kwano meropa e ntse tidingwa,

Botswitswi ba lehlaka bo utlwilwe,

Ke lehlanahlana, ke lepotlapotla,

Ho a phetheselwa, ho a phothaselwa,

Molato keng bana ba Thesele?

Ntwa ke ya ditlwebelele,

Hata ka matla, o tshabe kotsi,

Tloo, hlahana le o betsole tlhaka.

Dinyane la maila ho ngwathelwa,

Koloka le wena mokolokong ona,

Kwebe o e kgwaetse, o feletse,

Thebe o e kgwaetse, o befile,

Kwakwa tsohong la hao,hloma,

Letshwao re bona bobekebeke,

Homme sello sa mmokotsane

Se bataola ho hwase dihlaba,

Koloka le wena, ha ho ngwane motle.


	3.1 Ebe ke nnete kapa mafofisa hore:

3.1.1 Ketso ya di tsetsetse ke ya diphala tse etsang modumo o monate.

3.1.2 Ka ketso ya ho tidinya ho bolelwa ho tabola meropa.

3.1.3 Moleng wa 4 ke moo ho hlahellang sekapuo sa mothofatso.

3.1.4 Thesele eo ho buuwang ka yena mona temaneng ya 1 ke Tjhaka.

3.1.5 Ka bana ba Thesele ho bolelwa Basotho.


          5x2 =
	(10)


	3.2 Hlalosa hore mantswe a ka tlase a bolelang ka ho ithusa ka ho kgetha karabo tse nepahetseng ho a latelang:
	


	Motswana; raha ha bohloko; ntwa e lwanang ka matla; phakisa; tsamaya haholo; ntwa e lwanwang ka marumo; Mosotho; motho ya tshabang ho ja


	3.2.1 Ntwa ya ditlwebelele.

3.2.2 Hata ka matla.

3.2.3 Dinyane la maila ho ngwathelwa.





3x2 =
	(6)


	3.3
Bapisa dipolelwana tse hlahellang ka tlasa kholomo ya A le dikarabo tse hlahellang ka tlasa Kholomo ya B.  Ngola feela nomoro ya potso le simbolo ho tswa ho kholomo B.
	


	KHOLOMO YA A
	KHOLOMO YA B

	3.3.1
	tsetsetse, tidingwa, botswitswi
	A.
	se tshohe

	3.3.2
	Letshwao re bona bobekebeke
	B.
	ho lla haholo

	3.3.3
	Kgoba matshwafo, morena
	C.
	ho tsheha haholo

	3.3.4
	Sello ke sa mmokotsane
	D.
	ho kganya

	
	
	E.
	Karaburetso ya kutlo

	
	
	F.
	Bapedi


4x2 = (8)

Qotso B

	Mohlomi wa ho hloma dihlomi,

Hlomo tsa thuto, bohlale ba nnete,

Sepheo e le sa ho qhala botsho,

Sa ho ba mohlodi wa mmakgonthe,

Kgabane e kgabane dikgabaneng,

Kgapo o e fihletse, mohlodi,

Ke letlamorwana nka be ke roka.
Moleleki, moleleki wa lefifi,
Ke la bonkantjana e se boswaswi,

Le pupeditseng ba thari e ntsho,

La ntshofatsa kelelllo tse ntjhotjho,

O le hapile, Moleleki wa mmakgonthe,

Wa hapa lefifi, wa tswa lefifing,

Sera se Kgolialthe sa ba thari e ntsho.


	3.4 
Kgetha karabo e nepahetseng ka masakaneng:

3.4.1 Mophetwa eo ho buuwang ka yena mona ke (Kgoliathe; Dafida; Morena Mohlomi; Mohlomi Moleleki)

3.4.2 Dihlomo tseo ho buuwang ka tsona moleng wa 1 ke (lerumo le thebe; tsebo ya pene; tsebo ya ho ruta; ho buella barutwana)

3.4.3 Ka mantswe ana: ho qhala botsho, moleng wa 3 ho bolelwa (tebela lefifi bosiu; ho fodisa bakudi; ho atisa tsebo; ho tshehisa batho)

3.4.4 Mophetwa eo ho buuwang ka yena o bitswa mosupatsela hobane ke (letona la thuto; rathuto e moholo; motsamaisi wa thuto; moruti wa kereke e kgolo)

3.4.5
Ka lentswe lena Kgoliathe ho bolelwa (mohlorisi; motshireletsi; lepolesa; mosuwehlooho)






          5x2 =
	(10)


	3.5 
Qolla mela e MERARO ho tswa qotsong moo ho hlahellang phetapheto ya mantswe 

Mohlala:
motho eo le yena ke motho

MATSHWAO KA KAKARETSO A KAROLO YA C:
	(6)

[40]

[40]


	KAROLO YA D

MEQOQO

POTSO 4

PELONG YA KA – S.M. MOFOKENG

Bala diqotso o nto araba dipotso tse di latelang:

Qotso A
	


	
	
Morwetsana a nto re: “Tlala ngwaneso, kgale o le kae?”

“Ke ne ke le hae.”

“Mangolo a ka ha o a a fumana na, ha e le kgale ha kale ke o ngolla?”

“Ke ile ka a fumana.”

“Tlala keng, keng o ne o sa arabe na?”

“Paseka ke ne ke le mahlomoleng.  Ntate o ile a hlokahala mme hang ka elellwa hore nke ke ka hlola ke kgutlela sekolong ke ho hloka mothusi.

Ke ne ke bona hantle hore ke tswile mophatong wa bana ba sekolo.  Ke ne ke se ke se e mong wa lona jwale…”

	
	“Tlala, ke ne ke sa kgolwe hore o nahana jwalo ka nna.  Na ke ne ke le motswalle wa hao ha o sa le sekolong feela, ha dintho di sa o eme hantle feela?  Ke ne ke sa tsebe hore o nnyedisa ha kana. Se jwalo setswalle ha se seo ke se kgathallang ……”

“Ke o foseditse he, ngwaneso.  Ke kopa tshwarelo.”


	4.1 Araba dipotso tsena ka ho tlatsa dikgeo tsa tsona:

4.1.1 Ngwanana ya buang hore ke kgale a ngola mangolo bitso la hae ke  ____

4.1.2 Moshanyana ya buang mona o re o ne a tswe sekolong ka hobane motswadi wa hae o ile a ________

4.1.3 Moshanyana enwa o re o hlolehile ho araba mangolo a ngwanana eo ka lebaka la hobane o ne a le ______

4.1.4 Batho ba babedi bana mahlo a bona a ile a tswa ________ hoba ba tshwarelane.

4.1.5 Mohlankana eo ho buuwang ka yena mona bitso la hae e ne e le ________

5x2 =
	(10)


	4.2 Hlalosa mantswe a latelang ka ho kgetha dikarabong tse ka masakaneng.

4.2.1 Dikgapha (metsi a pompo, meokgo, ho bola)

4.2.2 Beha matsoho hlohong (ho makala, ho hlanya, ho ba tsietsing)

4.2.3 Dintho di dubehile (ho etsa hlama ya bohobe, ho hlatsa, ho senyehile)

4.2.4 Batho ba babedi bana e ne e le (bana ba motho; metswalle, baratani; bana ba leloko)

4.2.5 Moshanyana enwa hoba a thole mangolo a a ngoletsweng o ile a (a tabola; se a arabe; a tjhesa; a araba)

5x2 =
	(10)


	Qotso B
	


	 
	Sello ngwaneso,

Maobane re ne re le lenyalong la Dipuo.  Ha tshepe ya bobedi e lla ra be re se re le ditulong tsa rona.  Hei, ba sa apara hantle batho ba tlileng lenyalong le kgale!  Ba ntshitse tseo re neng re qala ho di bona bana ba batho ho bile ho bonahala hore tjhee, ba ile ba hla ba itokisetsa tsatsi leno!  Ke a bona ke hobane puo e re batho ba bangata ‘ba bonwa’ hona mererong e jwalo.

Ha nako e atamela mosadi ya letsang thomo a qala ho e bapala ha monate, mahlo a hae a sa tlohe monyako.  Eitse feela ha monyadi a hata monyako, a e hata e mona pina e bapalwang manyalong.  Ra raoha kaofela, ra hetla morao melala ya ba ya sala e le bohloko moo re habileng hore re bone feela hore na o apere jwang.  A kena a hata butle Dipuo, a hata eka ha a rate; a le mosothwana le ho feta mehleng, a apere tse tshweu ho feta lehlwa, a tshwaneleha ka nnete.


	4.3 Ana ke nnete kapa mafosisa hore:

4.3.1 Lengolo lena le ne le ngolletswe Dipuo ke Sello.

4.3.2 Ditaba tsa lengolo lena di bua ka mokete wa lefu la morwetsana eo ho 
thweng ke Dipuo.

4.3.3 Mohla letsatsi lena la mokete beng ba wona ba ne ba apere diaparo tse 
ntjha tseo batho ba qalang ho di bona.

3x2 =
	(6)


	4.4 Hobaneng mosadi ya letsang thomo kerekeng mahlo a hae a sa tlohe monyako?

4.5 Ke eng e letswang ha bedi pele tshebeletso e ka qala kerekeng?
	(2)

(2)


	4.6 Kgetha karabo e nepahetseng ho tswa ka masakaneng:

4.6.1 Hoba monyadi a kene ka monyako wa kereke ho ile ha binwa pina ya 
(lefu; sefela; lenyalo; kodiamalla)

4.6.2 Moruti ha a nyadisa batho o kopa hore ba (ikane; akane; shebane; 
bososele) ka pela phutheho ho tshepisa hore ba tla arohanngwa ke lefu.
	

	4.6.3 Moratuwa wa Sello e ne e le (Tlaleng; Dipuo; Puleng; Selemo)

4.6.4 Thomo ke (ho rongwa hole; pina e monate; ntho e letswang ho hlahisa 
mmino)

4.6.5 Ho hwetshetsa (ho buela fatshe, ho tshosa bana, ho butswella)

5x2 =

MATSHWAO KA KAKARETSO A KAROLO YA D:
	(10)

[40]

[40]


	KAROLO YA E

DITSHOMO LE TSA SETSO

POTSO 5

Bala diqotso o nto araba dipotso tse di latelang:

Qotso A
	


	
	Ba re e ne e le mosadi, mme yena a na le bothata bo tsejwang ke yena a le mong.  Yaba mosadi enwa o roma e mong wa bashanyana ba hae ho ya mo kopela setlhare ho malomae.  Moshanyana a ya.  A fihla.  A kopa setlhare seo.  Yaba malomae o a mo fa.  A kgutlela hae.  Tseleng a se ja, a sa tsebe le hore ke sa bohloko bofe.  Jwale yaba o kgora mpa moshanyana eo, feela a sa tsebe.  Ha a fihla lapeng ho mmae, a fihla a bua leshano a re setlhare ha se yo.  Jwale he mpa ya hae yona ya hola, ya hola, ya hola.  Mmae o ne a nahana hore mora o a nona, o phela hantle.


Jwale ka tsatsi le leng, ha ho ntse ho alositswe ke badisana, moshanyana a re ho wabo: ‘Ke sa ya thabeng. Ke ilo bona difi tsa ka tseo ke tjhehileng dinonyana ka tsona.’  Yaba o a ya.  Ha a fihla moo, a beleha ngwana.  Hoba a belehe ngwana jwalo, a mo phuthela, a mo robatsa ka lehaheng.  Yaba o a oroha o ya hae.


	5.1 Ana ke nnete kapa mafosisa hore:

5.1.1 Moshanyana o ne a ronngwe ke ntatae ho ya mmatlela setlhare ha 
malomae.

5.1.2 Moshanyana o ile a ima mpa ke ho ja setlhare sa malomae.

5.1.3 Mma moshanyana ke yena ya ileng a tswalla moshanyana ngwana.

5.1.4 Mosadi enwa o ile a ya tswalla ngwana hole kwana thabeng.

4x2 =
	(8)


	Qotso B
	


	Maama, Sekobotela sa Lekena,

Kobotela sa Raletshabisa, tlake!

Letlaka ha le betswa la Lerothodi le a inama,

La fola tlaka la letonanahadi,

Hlooho la e isa ka mahafing!

Tladi e ntsho ya habo Seeiso,

Ya tjhesa Maseru tsatsi le rapame,

Tarauru a ba a tswa a betseha

Paka motshehare wa mantsiboya!

Eno ha o a bona Mabekebeke!

Ha o bone o bone, Mabekebeke,

Dithunya ha di shebisana melomo.


	5.2 Mophetwa ya roriswang mona o tshwantshwa le nonyana efe e kgolo e hlaha?

5.3 Mophetwa eo ho buuwang ka yena mona o ne a le jwang ka mmala wa letlalo la hae?

5.4 Mophetwa eo o ile a tjhesa motsemoholo ofe wa Lesotho?

5.5
Lebitso la thoko ena ke lefe
	(2)

(2)

(2)

(2)


	5.6 
Fana ka dithoko tse PEDI tse etswang ka tsela ya pina

5.7 
Bolela hore dipina tsena tsa Basotho ke tsa mofuta ofe?

5.7.1 Seqatamajwana

5.7.2 Mokorotlo

5.7.3 O ya kae

5.7.4 Mohobelo

4x2 =
	(4)

(8)


	5.8 
Hlalosa
5.8.1 Ho shwa pelo.

5.8.2 Ho ja botlofa.

5.8.3 Ho matha la ntshwekge.

3x2 =
	(6)


	5.9 
Fana ka ditlhaloso tsa dilotho tsena:

5.9.1 Mohlankana ya dulang lehaheng.

5.9.2 Ha o le Morwa tjee, metsi o nka kae?

5.9.3 Mme ntshware ke nye.

2x3 =

MATSHWAO KA KAKARETSO A KAROLO YA E:

MATSHWAO A PAMPIRI YOHLE:
	(6)

[40]

[40]

